	1) ԻՐԱՎԱԿԱՆ ԱԿՏԻ ԸՆԴՈՒՆՄԱՆ ՀԻՄՆԱՎՈՐՈՒՄ

	1.
	Անհրաժեշտությունը. Որոշման նախագծի ընդունումը պայմանավորված է 2011թվականի հունվարի 26-ին ՀՀ և ՀԲ-ի միջև ստորագրված «Առողջապահական համակարգի արդիականացման ծրագրի լրացուցիչ ֆինանսավորում» վարկային թիվ 7987-ԱՄ համաձայնագով իրականացվող ծրագիրը ՀՀ 2011 թվականի պետական բյուջեում ներառելու անհրաժեշտությամբ:

	2.
	Ընթացիկ իրավիճակը և խնդիրները. Առողջապահական համակարգի արդիականացման վարկային երկրորդ ծրագրի լրացուցիչ ֆինանսավորման ծրագրի համաձայնագիրը (19 մլն. ԱՄՆ դոլար) Վերակառուցման և զարգացման միջազգային բանկի և Հայաստանի Հանրապետության միջև ստորագրվել է 2011 թվականի հունվարի 26-ին և ուժի մեջ մտել 2011 թվականի հունիսի 8-ին: Ծրագրով 2011 թվականի ընթացքում նախատեսվում է շարունակել մարզային բժշկական և առողջության առաջնային պահպանման կենտրոնների վերանորոգման և կառուցման շինարարական աշխատանքները, ինչպես նաև վերջիններս հագեցնել բժշկական սարքավորումներով և կահույքով:
ՀՀ 2011 թվականի պետական բյուջեով վերոհիշյալ վարկային ծրագրի գծով մուտքեր և համապատասխան հատկացումներ նախատեսված չեն:

	3.
	Տվյալ բնագավառում իրականացվող քաղաքականությունը. Նախագիծը չի ներառում բնագավառում իրականացվող գործող քաղաքականության փոփոխություն: 

	4.
	Կարգավորման նպատակը և բնույթը. Նախագծի նպատակն է ՀՀ 2011 թվականի պետական բյուջեում Համաշխարհային բանկի աջակցությամբ իրականացվող «Առողջապահական համակարգի արդիականացման ծրագրի լրացուցիչ ֆինանսավորման» ծրագրի վարկային միջոցների և ՀՀ կառավարության համաֆինանսավորման գումարների արտացոլումը, որի համար առկա են բոլոր իրավական հիմքերը: Մասնավորապես, «Հայաստանի Հանրապետության 2011 թվականի պետական բյուջեի մասին» Հայաստանի Հանրապետության օրենքի 11-րդ  հոդվածի 6-րդ կետը և 14-րդ կետի «բ» ենթակետով ՀՀ կառավարությանը տրված իրավասությունը:

	5.
	Նախագծի մշակման գործընթացում ներգրավված ինստիտուտները և անձինք. Նախագիծը մշակվել է ՀՀ ֆինանսների նախարարության կողմից, և նախագծի մշակման գործընթացում այլ ինստիտուտներ և անձինք չեն ներգրավվել:

	6.
	Ակնկալվող արդյունքը. Նախագծի ընդունմամբ պայմանավորված ակնկալվող արդյունքը Համաշխարհային բանկի աջակցությամբ ընթացիկ տարում իրականացվող Առողջապահական համակարգի արդիականացում երկրորդ վարկային ծրագրի լրացուցիչ ֆինանսավորման թիվ 7987-ԱՄ վարկային ծրագրով նախատեսված աշխատանքների արդյունավետ իրականացումն  է:

	2) Իրավական ակտն ընդունելու դեպքում պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին տեղեկանքը

	
	Վերը նշված որոշման նախագծի ընդունումը կհանգեցնի ՀՀ 2011 թվականի պետական բյուջեի տարեկան ծրագրային ցուցանիշների ավելացմանը` եկամուտների գծով մոտ 646.6  մլն դրամով, ծախսերինը` 2.586.4 մլն դրամով, դիֆիցիտի մասով` 1.939.8:

	3) Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին տեղեկանք

	1. 
	Այլ իրավական ակտերում փոփոխությունների և/կամ լրացումների անհրաժեշտությունը. Վերը նշված որոշման նախագծի ընդունումն այլ իրավական ակտերում փոփոխությունների կամ լրացումների անհրաժեշտություն չի առաջացնում:

Նախագծի մշակման համար կիրառված իրավական ակտերն են` «Հայաստանի Հանրապետության 2011 թվականի պետական բյուջեի մասին» ՀՀ օրենքը, «Իրավական ակտերի մասին» ՀՀ օրենքը, ՀՀ կառավարության 2010 թվականի դեկտեմբերի 23-ի N 1748-Ն և «Առողջապահական համակարգի արդիականացման ծրագրի լրացուցիչ ֆինանսավորում» վարկային թիվ 7987-ԱՄ համաձայնագիրը:

	2.
	Միջազգային պայմանագրերով ստանձնած պարտավորությունների հետ համապատասխանությունը. Համապատասխանում է միջազգային պայմանագրերով ստանձնած պարտավորություններին:

	4) Պետական բյուջեում ազդեցության գնահատման, հասարակության մասնակցության մասին տեղեկանքի և նախագծի վերաբերյալ ստացված դիտողությունների ընդունման կամ չընդունման վերաբերյալ ամփոփաթերթի սահմանված ձևաչափը սույն նախագծի դեպքում կիրառելի չէ, քանի որ նախագծով ՀՀ 2011թ. պետական բյուջեում ընդամենը նախատեսվում է ներառել նոր ծրագրեր:


[image: image1.wmf]???? ?????????

Aug 18 2011 11:44 AM


         ՀՀ ԱՌՈՂՋԱՊԱՀՈՒԹՅԱՆ ՆԱԽԱՐԱՐ՝                                     Հ.ՔՈւՇԿՅԱՆ
� CONTROL ArGrDigsigCtrl \s ���








PAGE  

[image: image2.wmf]???? ?????????

Aug 18 2011 11:44 AM

_1375172772.unknown

